Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch Nos Fawrth, 18fed o Ragfyr, 2007 yn Sefydliad Coffa Llanrug.

1. Croesawodd y Cadeirydd y Cyngh. DW Thomas bawb i’r cyfarfod, yn enwedig y Cyngh. Charles Jones  a dymunodd Nadolig Llawen i bawb. 
2. Yn bresennol: Cyngh. DW Thomas, Cyngh. Arwel Thomas, Cyngh. Goronwy Hughes, Cyngh. Avril Jones, Cyngh. Delyth Ross, Cyngh. Delyth Tomos, Cyngh. Brian Jones, Cyngh. Derfel Jones, Cyngh. Alan Pritchard, Cyngh. Geraint Jones, Cyngh. Hefin Jones, Cyngh. Charles Jones (Cyngor Gwynedd) ac Emma Williams (clerc).

Ymddiheuriadau: Cyngh. Eryl Roberts, Cyngh. Clifford Williams.
3. Trafodaeth gyda’r Cynghorydd Sir Charles Jones: Cafwyd trafodaeth diddorol gyda’r Cyngh. Charles Jones ble yr eglurodd gynlluniau’r cyngor sir ar gyfer datblygu y cae dros y ffordd i’r ysgol gynradd (tu ôl i feddygfa Ffordd yr orsaf). Dywedodd nad oedd dim pendant wedi ei benderfynu ond dangosodd gynlluniau answyddogol ar gyfer adeiladu 15 tŷ lloches, maes parcio ar gyfer y feddygfa a ffordd i osgoi sgwâr Llanrug i’r cynghorwyr.
Dywedodd y Cynghorydd ei fod yn bryderus nad oedd y Swyddog Adfywio Bro yn cymryd diddordeb yn y sefyllfa gan fod yntau yn credu bod hyn yn gyn-amserol a dywedodd ei fod yn poeni fod hyn yn gam gwag ar ran y swyddog ac y byddai yn rhy hwyr pe byddai yn disgwyl llawer mwy. Credai bod cyfle i ddatrus problemau pennaf pentref Llanrug (h.y, problemau parcio Ffordd yr Orsaf, peryglon gyrru ar y sgwar, diffyg lle i’r ysgol ehangu) trwy ddatblygu’r tir hwn ac ei fod yn ofni bydd y siawns hwn wedi ei golli heb ymyrraeth gan y Swyddog Adfywio Bro.
O ganlyniad, awgrymodd fod y cyngor yn ysgrifennu llythyr at y Swyddog Adfywio Bro yn mynegi fod y cyngor yn credu ei bod yn amserol i gael cyfarfod gyda’r holl bartion sydd gyda diddordeb yn y tir cyn i’r tir gael ei roi ar y farchnad neu i gais cynllunio gael ei gyflwyno ac y dylai’r swyddog gymryd diddordeb ar unwaith. Dywedodd y dylai copiau gael eu gyrru i’r canlynol:
· Adran Addysg,

· Llywodraethwyr Ysgol Gynradd Llanrug,

· Adran Priffyrdd,

· Adran Cynllunio,

· Gwasanaethau Cymdeithasol, 

· Adran Tai,

· Cynghorydd Charles Jones.

Gadawodd y Cyngh. Delyth Ross y cyfarfod.

Trafodwyd polisi Cyngor Gwynedd ar gyfer caniatau cynlluniau, yn benodol, pwy oedd yn penderfynu pa gynlluniau oedd yn mynd o flaen pwyllgor i’w caniatau. Dywedodd  y Cynghorwyr eu bod yn anfodlon o atebion blaenorol y cyngor sir ynglyn a chaniatau cynllun Afon Rhos. Awgrymodd Charles Jones bod llythyr yn cael ei yrru at Hywel Thomas yn gofyn am gopi o’r polisi.
Ychwanegodd y Cyngh. Charles Jones a’r Cyngh. Brian Jones buasai’n fuddiol pe byddent yn cael gwybod penderfyniadau ceisiadau cynllunio y cyngor cymuned cyn gynted a phosibl ar ôl y cyfarfodydd.
4. Datgan Buddiant Personol: Gweler isod ble cafodd diddordeb/buddiant ei ddatgan.
5. Cadarnhau Cofnodion: Cadarnhawyd y cofnodion. Cynnigwyd gan Alan Pritchard ac eilwyd gan Avril Jones.
6. Materion yn codi o’r cofnodion: Gwerthiant Ganllwyd, Bryn Moelyn: Dywedodd y Cyngh. DW Thomas fod y Cofrestrydd Tir eisiau tystiolaeth fod y cyngor yn gweinyddu ar ran yr elusen. Cadarnhaodd fod llythyr wedi ei yrru heddiw yn cadarnhau hyn.
7. Llwybrau Cyhoeddus: Awgrymodd y Cyngh. DW Thomas fod yr eitem hwn yn cael ei ohirio tan y cyfarfod nesaf. Cytunodd y cynghorwyr eraill.
8. Cynllunio: 

Nodwyd y ceisiadau canlynol a gafodd eu caniatau/gwrthod gan y cyngor sir a drafodwyd gan y cyngor cymuned mewn cyfarfodydd blaenorol:

CANIATAWYD:
· C07A/0725/23/LL: Estyniad llawr uchaf a lolfa wydr 25 Nant y Glyn. 

· C07A/0730/23/LL: Lolfa haul fel estyniad i far gwesty Seiont Manor. 
· C07A/0719/23/LL: Dymchwel adeilad ochr unllawr ac adeiladu estyniad deulawr Bodrual, Stad Ddiwydianol Cibyn.

GWRTHODWYD:

· C06A/0737/23/LL – Estyniad Cwrtil, Ship Cottage, Llanrug.

Nid oedd dim cynlluniau o’r newydd i’w trafod.

9. Cyllideb:
(a) Taliadau:       (Siec 100758) £475.90 - Cyflog clerc Hydref a Tachwedd 07.

(Siec 100759) £54 - JD Roberts - Paratoi ar gyfer archwiliad.

(Siec 100760) £100 – Clwb Hoci Caernarfon.

(Siec 100761) £550 – Clwb Pêl droed Llanrug.

(Siec 100762) £550 – Eco’r Wyddfa.

(Siec 100763) £550 – Cylch Meithrin Llanrug.

Cyfanswm: £2,279.90
b) Derbyniadau: Gweler adran y fynwent.
c) Ceisiadau am arian: Penderfynwyd rhoddi’r cyfraniadau ariannol canlynol:
Derbyniwyd llythyr gan brifathro’r ysgol gynradd ynglŷn â chae chwarae Nant y Glyn. Roedd y llythyr yn gofyn am gyfraniad ariannol o £3,000 tuag at gorffen adnewyddu’r cae. Mynegodd y Cyngh. Goronwy Hughes ddiddordeb. Cytunodd y cyngor mewn egwyddor i gyfrannu yn ariannol ond penderfynwyd disgwyl tan y cyfarfod nesaf i benderfynu ar swm penodol .
Ch) Adroddiad Ariannol: Cyflwynwyd adroddiad ariannol cyfredol gan Goronwy Hughes a diolchodd y cadeirydd iddo.

Gadawodd y Cyngh. Derfel Jones y cyfarfod.
d) Materion Ariannol eraill:

Gwelliannau i barc Cwm y Glo:

Cododd y Cyngh. Brian Jones gais i ariannu gwelliannau i barc Cwm y Glô. Cytunodd y cyngor mewn egwyddor i wario i fyny at £1,000 ar ymgynghoriad yn ymwneud â’r tir, gyda penderfyniad terfynnol i’w wneud yn dilyn  ymateb y Swyddog Bro ym mis Ionawr.
Gadawodd y Cyngh. Delyth Tomos y cyfarfod.
Graffiti safleoedd bysiau Cwm y Glo a cae chwarae Nant y Glyn:

Cadarnhaodd y Cyngh. Alan Pritchard ei fod wedi cysylltu gyda’r heddlu ac y dylai’r cyngor gwblhau’r ffurflen a drafodwyd yn y cyfarfod blaenorol. Ychwanegodd y dylai llythyr o ddiolch gael ei anfon at Ted Sylvester, perchennog Y Fricsen am ei waith yn delio gyda’r mater hwn.
Cyfrifiadur symudol i’r clerc:

Cynnigodd y Cyngh. Goronwy Hughes bod y cyngor yn prynu cyfrifiadur symudol a fyddai yn aros gyda’r clerc cyn belled ag y byddai yn y swydd. Penderfynwyd i ganiatau hyn a gadael y mater yn nwylo Goronwy Hughes a’r clerc.
10. Y Fynwent:

a) Diogelwch – Penderfynwyd gohirio’r mater hwn tan y cyfarfod nesaf.

b) Cyffredinol – Dywedodd y Cyngh. Arwel Thomas fod eiddew yn tyfu yn flêr yn y fynwent. Penderfynwyd gofyn i Mr Pat McGuiness i dorri’r eiddew.
c) Incwm Angladdau – £100 – Ail agor bedd tu allan i’r plwyf, Funeralcare, Llanberis, (CM Williams).

£50 – Ail agor bedd tu fewn i’r plwyf, Funeralcare, Llanberis, (E       Hughes). Cyfanswm: £150 
11. Heddlu: Gweler 9d uchod am graffiti safleoedd bysiau a cae chwarae Nant y Glyn. 
12. Gwerthiant Pwll Moelyn: Dim i’w nodi.
13. Materion gan y Cynghorwyr:

a) Dywedodd y Cyngh. DW Thomas fod oglau llosgi plastig i’w arogli ar fore Sul ger y Garth, Ceunant. Cytunwyd bod llythyr yn cael ei anfon at adran Iechyd yr Amgylchedd yn gofyn iddynt edrych i fewn i’r mater hwn a’u hatgoffa bod llythyr eisioes wedi ei yrru iddynt ar y mater hwn. 
b) Dywedwyd bod car yn cael ei barcio yn beryglus o flaen Bryn Hyfryd, Tan y Coed. Cytunwyd gyrru llythyr i’r Adran Priffyrdd yn eu hysbysu o hyn.
Gadawodd y Cyngh. Brian Jones y cyfarfod.
14. Gohebiaeth: 
(a) Oddi wrth Cyngor Gwynedd:
Adran y Prifweithredwr:
· Llythyr yn cydnabod gohebiaeth ynglyn â chlerc newydd y cyngor.

Cyfadran yr Amgylchedd:
· Llythyr yn cydnabod gohebiaeth parthed y safle bws dros y ffordd i safle Menter Fachwen, Cwm y Glo.

· Rhybudd gorfodaeth – Cae Rhydau, Caeathro.
(b) Eraill:

(i) Adroddiad blynyddol 2006-07 Panel Dyfarnu Cymru.

(ii) Comisiwn Elusennau: Llythyr atgoffa  i gyflwyno ffurflen flynyddol, adroddiadau blynyddol a chyfrifon 2007 yr elusennau canlynol: Poor House, John William Williams for Flannel for poor, Rentcharge, Owen Thomas’s Charity, Charities of Catherine and John Jones a Public Watering Place (B no 3). Dogfennau eu hangen erbyn 31 Ionawr, 2008. Penderfynwyd dychwelyd at yr eitem yma yn y cyfarfod nesaf.

(iii) Llythyr gan y North Wales Play and Playing Fields Association yn gwahodd rhywun o’r cyngor i’r cyfarfod blynyddol. (Wedi ei dderbyn ar ddiwrnod y cyfarfod).

(iv) Llawlyfr gwybodaeth a chanllawiau i ddefnyddwyr Ysgol Cwm y Glo tu allan i oriau dysgu. Penderfynwyd gyrru llythyr i’r ysgol i geisio cynnal y cyfarfod nesaf ac yna bob yn ail cyfarfod ar y trydydd nôs Fawrth o’r mis yn yr ysgol yn ôl arfer y cyngor dros y blynyddoedd diwethaf.
(v) Pecyn gwybodaeth i’r clerc newydd gan ‘The National Training Strategy for Town & Parish Councils’. Y clerc i’w ddarllen.
(vi) Llythyr gan reolwr Llygad Busnes yn ceisio codi ymwybyddiaeth am y sefydliad. Cyngh. Goronwy Hughes yn gofyn am ei ddarllen. 
(vii) Llythyr gan Cais dotCYM yn gofyn i’r cyngor gefnogi’r sefydliad i geisio cael sefydliadau i ddefnyddio dotCYM ar eu gwefannau. Y cyngor yn penderfynu i gefnogi’r cais.
(viii) Anfoneb gan Menter Fachwen am £264.38 am dorri gwair yn yr ardd gymuned. Y cyngor yn caniatau i’w dalu.
(ix) Llythyr gan Alun Ffred Jones yn cydnabod gohebiaeth parthed y drefn o wrthwynebu ceisiadau cynllunio. Y cyngor yn penderfynu gofyn beth all y cyngor wneud os nad ydynt yn cydweld gyda’r cyngor sir dros gynlluniau, h.y, ble all y cyngor gwyno?
(x) Taflen wybodaeth am rekk – sefydliad yn darparu lloches i blant yn eu harddegau.

15. Materion Brys:

16. Eraill:

Cyngh. Alan Pritchard yn gofyn am daflen yn rhestru manylion personol aelodau’r cyngor a’r clerc er mwyn hwyluso cyfathrebu.

Clowyd y cyfarfod gan y Cyngh. Dafydd Thomas.

  Arwyddwyd: ……………………………………. Dyddiad: ………………………………

Dyddiad y cyfarfod nesaf, nôs Fawrth, Ionawr 15fed am 7 o’r gloch Sefydliad Coffa, Llanrug. Os oes unrhyw fater angen ei roi ar y rhaglen, a wnewch chwi ei anfon i mi os gwelwch yn dda.
